
«Որպես նվիրատվություն գույք ընդունելու և ամրացնելու մասին» Հայստանի Հանրապետության կառավարության որոշման ընդունման անհրաժեշտության մասին 


      «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) մշակումը պայմանավորված է ՀՀ քաղաքացի Ֆլորա Կամոյի Մելքումյանի կողմից ՀՀ ներքին գործերի նախարարին հասցեագրված դիմումով։ ՀՀ ներքին գործերի նախարարության առջև դրված խնդիրների և գործառույթների արդյունավետ իրականացման համար շարունակական աշխատանքներ են իրականացվում ինչպես պետական կառույցների, այնպես էլ ֆիզիկական անձանց հետ՝ անհրաժեշտ գույք, տեխնիկա և այլ միջոցներ ձեռք բերելու ուղղությամբ, որոնք միտված են նախարարության բնականոն գործունեությունն ապահովելուն։
[bookmark: _GoBack]      ՀՀ քաղաքացի Ֆլորա Կամոյի Մելքումյանը՝ ծնված 1963թ․ հունիսի 23-ին, հաշվառված  ք․Երևան Բաշինջաղյան 61/1 հասցեում, 2024 թվականի հունվարի 23-ին ՀՀ ներքին գործերի նախարարին հասցեագրված դիմումով ցանկություն է հայտնել սեփականության իրավունքուվ իրեն  պատկանող  ք․ Երևան  Ա․ Բաբաջանյան փողոց 26/6 շենքի 19 հասցեում, 14 494 994 ՀՀ դրամ շուկայական արժեքին մոտարկված կադաստրային արժեքով 66․9 քառակուսի մետր մակերեսով բնակարանը և բազմաբնակարան բնակելի շենքի զբաղեցրած 0․1240 հա հողամասի և ընդհանուր օգտագործման տարածքների 67/37171 բաժնեմասը (այսուհետ` անշարժ գույք), անշարժ գույքի նկատմամբ սեփականության իրավունքի պետական գրանցման վկայական՝ N 01042022-01-0236, որպես նվիրատվություն տալ  ՀՀ ներքին գործերի նախարարությանը՝ կից ներկայացնելով իր նույնականացման քարտի և անշարժ գույքի նկատմամբ իրավունքի պետական գրանցման վկայականի պատճենները։
      Նախագծի ընդունման արդյունքում նախագծով նախատեսված անշարժ գույքը կամրացվի ՀՀ ներքին գործերի նախարարությանը՝ իր առջև դրված խնդիրների արդյունավետ լուծման նպատակով։
     Սույն որոշման նախագծի ընդունումը ֆինանսական լրացուցիչ միջոցների անհրաժեշտության կամ պետական բյուջեում ծախսերի և եկամուտների մասում փոփոխություն չի առաջացնի։
      Նախագիծը մշակվել է ՀՀ ներքին գործերի նախարարության կողմից։
      Նախագիծը ռազմավարական փաստաթղթերից չի բխում։	
